
Success appartegnent il cristal ord la Neat

Decisiun da la dretgira superiura da 'Uri

DA CLAUDIA CADRUVI / ANR

Ml La dretgira chantunala da I'Uri dat
raschun a Teodosi Venzin. La procura
publica sto dar enavos ad el il cristal
ch’ella ha confisca la primavaira. | sa
tracta d’in «malau» ord il tunnel da ba-
sa dal Gottard. Cemna passada ha il cha-
vacrappa tuatschin survegni la buna no-
va da ses advocat Fortunato Vincenz: El
po iren I'Uri per ses «mulau». La procura
publica dal chantun Uri sto restituir il
cristal.

Il cristal ord la Neat aveva Dosi Ven-
zin acquista avant sis onns per 17 000
francs a la bursa da mineralias a Minca.
I sa tracta dad ina da las grondas bursas
mundialas. I chavacrappa tuatschin era
preschent a la bursa sco vendider. El ha
vesi il cristal tar in auter vendider ed ¢
sa decidi per la cumpra. Il cristal aveva
fin lez mument gia mida quatter giadas
possessur. Da lezzas uras na sminava
Venzin anc betg ch’el crodia cun questa
cumpra en las rodas da la giustia — u me-
glier ditg en ils mauns dal procuratur
uranais.

L'emprim perditga, lura suspecta
In mez onn suenter la bursa a Minca vul
la procuratura da I'Uri interrogar Venzin
sco perditga. Dus chavacristallas dal
chantun Uri vegnan suspectads d’avair
cunterfatg al scumond da tschertgar cri-
stallas e d’avair handlegid cun cristallas
ch’els han cumpra da miniers da la Neat.
La procuratura vul savair da Venzin da
tgi ch’el haja cumpra ses cristal che duai
era derivar da quests dus chavacristallas.
Venzin dat pled e fatg e prenda perfin
cun sai il «<mulau», uschia che las autori-
tads uranaisas pon fotografar ed exami-
nar il crap. Tut quai succeda il 2009.
Quatter onns na dauda il Tuatschin na-
gut pli — fin ck’i vegn ina brev da 'Uri.
Uss prenda la procuratura tuttenina en
mira Venzin. I vegn avert ina inquisiziun

pervi da zuppentada, «Hehlerei». Il mars
da quest onn cumpara la polizia perfin
en il lavuratori a Sedrun e confistgescha
il cristal. Fortunato Vincenz, I'advocat
da Venzin, fa recurs.

In lavachau per la procura publica

Lemna passada ha la dretgira d’Uri deci-
di appartegnent il recurs. La procuratura
sto dar enavos il cristal ed il recurrent
survegn ina indemnisaziun da 2384
francs.

La dretgira crititgescha I'agir dal pro-
curatur en plirs puncts. Ina confiscaziun
saja lubida mo en cas da suspects suffi-
zients e stoppia esser commensurada e
giustifitgada. Encunter ils dus chavacri-
stallas uranais, che hajan handlegii cun
las cristallas da la Neat, haja il procuratur

interprendl nagut. «Sut questas cir-
cumstanzas ¢ ina confiscaziun pauc com-
mensurada, scriva la dretgira. La dretgi-
ra menziuna era che las examinaziuns da
la procura publica sajan stadas airi tran-
ter il 2009 ed il 2013 ed ins n’haja gu-
dagna entaifer quel temp naginas novas
enconuschientschas.

Tge delict da basa ési insumma?

La procura aveva argumentd ch’i saja
giustifitgd da confiscar il crap en vista a
la grevezza dal malfatg chella suspecta
tar Venzin. La dretgira da 'Uri ¢ d’in au-
ter avis e metta schizunt en dumonda
ck’ins possia discurrer d’in cas da zup-
pentada, «Hehlerei». Per insumma savair
discurrer da zuppentada dovri numna-
damain 'emprim in delict da basa, sco

per exempel in ladernitsch. La dretgira
crititgescha ch’il procuratur public na
concretisescha betg sin tge delict ch’el sa
basia insumma. I na saja gea gnanca cler
tge chins renfatschia propi als dus cha-
vacristallas da 'Uri, nundir al cumprader
Venzin. Sch’ins sa basia sin 'ordinaziun
da chavar cristallas en I'Uri, lura saja il
surpassament gia passa uscheé daditg
ck’in casti na vegnia betg pli en dumon-
da.

Er in enguladitsch tenor il cudesch
penal na vegnia betg en dumonda sco de-
lict da basa, explitgescha la dretgira. La
premissa per in enguladitsch ¢ ch’ins sa
patrunia d’ina chaussa estra. Ils cristals
da la Neat na sajan dentant betg ina
chaussa estra, mabain ina chaussa senza
patrun — era sch’els stettian sut il patri-

moni dal stadi. «Il delict, cun il qual il
mulau ¢ vegni purtd or dal tunnel da basa
dal Gottard, n’¢ betg da fastizar senz’au-
ter», scriva la dretgira.

In «success parzial»

Questa decisiun da la dretgira uranaisa
saja in «success parzial», di 'advocat For-
tunato Vincenz a I'anr. En sasez haja la
dretgira gea decidi sulettamain davart il
recurs pervi da la confiscada dal crap.
Tuttina haja la dretgira era fatg intginas
ponderaziuns da basa che pertutgian la
renfatscha da la zuppentada. En vista a
questa ponderaziuns ¢ Vincenz plain fi-
danza che la procura publica uranaisa la-
scha crudar era I'inculpaziun da la zup-
pentada.

«Teodosis Fall»
sin SRF e 3Sat

Il cineast Gieri Venzin ha fatg
I'atun passa in film cun il cha-
vacrappa da Rueras. La Televi-
siun Svizra ha purtd «Teodosis
Fall» il schaner. Questa stad ¢ il
film sta da vesair sin 3Sat. En
I'emprima part raquinta Teodo-
si Venzin dal grev accident ch’el
ha gi en la chavorgia dal Cavra-
di. En la segunda part relata el
co ch’el & cruda en ils latschs da
la giustia: I 2008 ha Venzin
cumprd in cristal ord la Neat a
la bursa da mineralias a Minca.
El ¢ sta da buna fai, pertge cri-
stals dala Neat datti da cumprar
dapertut sin la fiera. Tschintg
onns pli tard — suenter ch’el & sa
revegni da ses grev accident —
vegn Dosi Venzin suspecta da la
procuratura publica dal chan-
tun Uri.

